
	
		
		
		
			
				
					
					
    



					
		
				
					

					Beranda
				
			
	
				
					

					Sembarang
				
			


		
				
					

					Masuk log
				
			


		
				
					

					Pengaturan
				
			


		
				
					

					Menyumbang
				
			


		
				
					
					Tentang Wikisumber
				
			
	
				
					
					Penyangkalan
				
			





					
				
				
					
						[image: Wikisumber]


						
					
				

					
				
					
					
				

				
	    
Cari
	


		
					
				
			

		
		
			
			

			

			
			
				
					Halaman:Tao Teh King.pdf/39

					

				

				
		
				
				    
Bahasa
				
		
	
				
				    
Pantau
				
		
	
				
				    
Sunting
				
		




				

			

			
				Halaman ini tervalidasi



MEMBIKIN TENTREMNJA RAHAJAT.









nia bisa dibikin tentrem. Itoe poko tiada laen, hanja manoesia poenja kadengkian dan nafsoe aken bersaing satoe pada laen haroes dilinjapken. Aken sampeken ini maksoed, paling perloe kita-orang djangan poedji, oempak, moeljaken atawa kagoemken pada orang-orang jang pande, terpeladjar, tjerdik, pinter, berdjasa, dermawan, gagah, berboedi, dan laen-laen sifat berharga, sebab itoe semoea poedjian, pemoedjaän dan pengharga'an pada jang satoe, soedah tentoe menimboelken kadengkian pada jang laen-laen, jang tjoba berdaja aken saingin dan dapetken djoega itoe kamoelja'an. Kasoedahannja ini matjem kadengkian dan persaingan membikin timboel kalakoean palsoe dan poera-poera : orang berboeat baek boekan lantaran hargaken kabaekan, hanja kerna ingin trima poedjian dan didjoengdjoeng oleh publiek; orang beladjar aken dapet ilmoe pengataoean boekan hargaken pada priboedi, hanja terdjoeroeng oleh kainginan soepaja dirinja terpandang tinggi dan dimoeljaken. Begitoelahachirnja doenia djadi, terlipoet oleh kapalsoean dan kaboeroekan : tida ada kadjoedjoeran, katoeloesan dan kasoenggoean hati: tida ada jang dengen diam-diam maoe berboeat baek, menoeloeng, menderma atawa pegang tegoeh pri kebeneran lantaran tjinta pada sesama manoesia, hanja semoea berdaja aken bikin reclame dan kedjer populariteit. Djikaloe boeat dapetken itoe pengharga'an dari orang banjak ia moesti lakoeken perboeatan jang tida djoedjoer, tjoerang, kedjem dan djahat, ia tida bersangsi aken djalanken itoe. Sikep begitoe dari orang-orang berpengaroeh, pemimpin rajat, journalist, politicus dan staatsman, membikin doenia djadi kaloet, dan

